
Правила на натпреварот и критериуми за доделување на награда.

Награда на ЕУ1 за интеграција во Западен Балкан и Турција, 2025 година

1. Основни информации

Ромите се едно од најголемите етнички малцинства во Европа, и тоа со приближно 12 милиони
жители. Околу 1 милион Роми живеат во Западен Балкан, а 2,8 милиони во Турција. Тие имаат
богата култура и историја што е неразделиво поврзана со Европа, но се соочуваат и со историски
долга традиција на исклученост. Многу Роми уште се соочуваат со тешки форми на расизам,
дискриминација, социјална исклученост и сиромаштија. Подобрувањето на нивната еднаквост,
инклузија и учество и понатаму е главен приоритет за Европската комисија и претставува критериум
за напредок на патеката за проширување.

ЕУ работи на тоа да ја подобри социјалната интеграција на Ромите во општеството и да овозможи
видливи резултати во тоа поле. Европската Унија исто така обезбедува значителни фондови за
мерки за социјална интеграција преку Инструментот за претпристапна помош (IPA).

Корисниците на ИПА-фондовите ги усвоија Стратегиите и поврзаните акциони планови за
интеграција на Ромите што се обновуваат за да се адаптираат на новата Стратешка рамка на ЕУ за
Роми за 2020 – 2030 година. Се извршуваат важни работни активности преку јавните власти,
националните и локалните граѓански организации и поединци/активисти.

Почитувајќи ги овие напори, од 2014 година, наградата на Генералниот директорат за соседство и
преговори за проширување на Европската комисија за интеграција на Ромите во Западен Балкан и
Турција ги истакнува предизвиците од важната работа за поддршка на интеграцијата на Ромите.
Наградата претставува признание, публицитет и поддршка на позитивните модели кои покажуваат
опипливи резултати во областа на интеграцијата на Ромите.

Оваа акција ќе го овозможи шестото издание на Наградата за интеграција на Ромите на ЕУ во
Западен Балкан и Турција

Во фокусот за наградата за 2025 година ќе бидат позитивните достигнувања поврзани со
вклучување на Ромите во секторот на образованието (предучилишно, основно и средно).

Ќе има индикативно две награди по корисник на ИПА, со кои ќе се промовираат вкупно 14 вредни
искуства. Победниците од непрофитните граѓански организации ќе добијат парична награда; додека
јавните субјекти и приватните претпријатија ќе добијат непарична награда и сертификат за
признавање од Европската комисија.

Сите наградени субјекти ќе добијат меѓународно признание на церемонијата на доделување
награди и ќе бидат поканети да присуствуваат на студиска посета во Брисел, за да се сретнат со
клучните актери кои се активни во секторот на образованието и други сродни области кои
претставуваат можности за поддршка на инклузијата на Ромите.

1Како што најчесто се користи во документите и дискусиите за политиките на ЕУ, терминот „Роми“ се
однесува на различни групи луѓе кои се опишуваат себеси како Роми, Цигани, Патници, Мануши, Ашкали,
Египќани, Синти и други без да се негираат специфичностите на овие групи.

Наградата е финансирана од Европската Унија (ИПА-фондови) и имплементирана преку Рома
Актив Албанија (РАА).

2. Цел на наградата

Наградата ќе помогне да се привлече вниманието кон конкретните напори и позитивните
достигнувања на различни релевантни играчи Роми и не-Роми, како што се, но не исклучиво јавни
институции, приватни друштва и деловни субјекти, работодавачи, наставници, граѓански
организации во секторот на образованието. Родовата еднаквост и охрабрувањето на жените Ромки
ќе претставуваат важна димензија. Наградата дополнително ќе помогне да се препознаат пристапите
и иницијативите кои помогнале и со кои се постигнал значителен напредок и промени во животот
на Ромите, преку имплементација на позитивни примери, а кои би можеле да се применат во друг
контекст и места.

Конкретно, намената на наградата е:
 Да се промовира инклузијата на Ромите во Западен Балкан и Турција и да се подигне

свеста за позитивниот придонес на Ромите во општеството.
 Да се негува соработката помеѓу засегнатите страни во процесот на инклузија на Ромите.
 Да се осигури препознавање и одржливост на идентификуваните активности во

секторот на образованието (предучилишно, основно и средно) кои се имплементираат
на најосновно ниво.

 Да се промовираат успешни модели на иницијативи со кои се оствариле позитивни
достигнувања за вклучување на Ромите во регионот на проширување и да се поттикне
размената на добри практики.

Родовата еднаквост и охрабрувањето на жените Ромки ќе претставуваат важна димензија. Наградата
ќе помогне да се препознаат пристапите и иницијативите кои помогнале и со кои се постигнал
значителен напредок и промени во животот на Ромите, преку имплементација на позитивни
примери, а кои би можеле да се применат во друг контекст и места.

Ќе ги поддржи локалните иницијативи и учество и ќе ги поттикне другите актери да се приклучат
на нивните напори. Понатаму, ќе ги поттикне другите засегнати страни да посветат поголемо
внимание на релевантните иницијативи и политики кои имаат значително влијание врз Ромите.

Пријавите ќе ги разгледува независен одбор за евалуација и ќе ги избере наградените.

Ќе бидат доделени две награди по корисник на ИПА, со кои ќе се промовираат вкупно 14 вредни
искуства.

Наградените поединци и претставниците од граѓанските организации ќе можат да добијат
дополнителна финансиска поддршка за да продолжат со нивните иницијативи за вклучување на
Ромите во областа на образованието. Оние добитници на наградите кои ги исполнуваат условите за
финансиска поддршка ќе добијат парична награда од 8.000,00 евра за првонаградените и 5.000,00
евра за второнаградените. Сите наградени лица ќе добијат студиска посета во Брисел, Белгија.

Секој победник ќе добие статуетка како симбол на признанието што го доделува Европската
Комисија DG ENEST2.

3. Правила на натпреварот

За оваа награда ќе може да конкурираат јавни институции, приватни друштва и деловни субјекти,
како и поединци, вклучувајќи, но не ограничувајќи се на: наставници, ментори; и граѓански
организации – Роми и не-Роми. Граѓански организации (здруженија и поединци), јавни и приватни
институции (вклучувајќи, но не ограничувајќи се на мали и средни претпријатија, социјални
претпријатија и други иницијативи поврзани со секторот на образованието); основани и пoстоечки
во Албанија, Босна и Херцеговина, Црна Гора, Србија, Република Северна Македонија, Косово и

Турција

Конкурсот за наградата ќе биде отворен за пријави и номинации од трети страни.

Пријави
 Заинтересираните страни можат директно да ги поднесат пријавите.
 Пријавите мора да бидат во соодветната форма, читливи, достапни и со можност за

отпечатување.
 Нецелосните пријави можат да се сметаат како недозволиви доколку недостасуваат

суштински елементи.
 Пријава се смета за валидна кога е уредно пополнета заедно со Изјава за чесност.
 Пријавите мора да се поднесат заедно со соодветната документација, како што се

фотографии, кратки видео клипови (најмногу 3 мин.) или слично.
 Може да се поднесе само една пријава. Во случај на повеќе пријави, подносителот на

пријавата ќе биде дисквалификуван.

Номинации
 Номинации може да поднесат приватни лица, релевантна група поединци, меѓународни

организации, граѓански организации и јавни власти, основани или активни во регионот на
проширување: Албанија, Босна и Херцеговина, Црна Гора, Србија, Република Северна
Македонија, Косово и Турција; со согласност на номинираниот.

 Номинациите мора да бидат во соодветната форма, читливи, достапни и со можност за
отпечатување.

 Нецелосните пријави можат да се сметаат како недозволиви доколку недостасуваат
суштински елементи.

 Номинацијата се смета за валидна кога е уредно пополнета заедно со Изјава за чесност.
 Номинациите мора да се поднесат заедно со соодветната документација, како што се

фотографии, кратки видео клипови (најмногу 3 мин.) или слично.
 Секое приватно лице/граѓанска организација/меѓународна организација/јавен орган може да

поднесе само една номинација. Во случај на меѓународни организации, тие можат да
поднесат само една номинација по земја. Во случај на повеќекратни номинации од страна
на лицето/граѓанската организација/меѓународната организација/јавните власти, тие ќе
бидат дисквалификувани.

2 Од 01.02.2025 година, DG NEAR ќе се нарекува DG ENEST
 Оваа ознака не е во спротивност со ставовите во врска со статусот и е во согласност со Резолуцијата
1244/1999 на Советот за безбедност на ОН и мислењето на МСП за прогласувањето независност на Косово

Придружни документи
Подносителите на пријавии предлагачите се повикуваат да достават дополнителни придружни
информации, колку што се достапни, и се охрабруваат да испраќаат документи во електронска
верзија секогаш кога е возможно. Придружните информации можат да вклучуваат:

 Видео клипови, фотографии;
 публикации (летоци, брошури итн. кои ја промовираат иницијативата/проектот);
 врски до веб-локации поврзани со иницијативата/проектот (да се наведат во формуларот за

пријава);
 медиумска покриеност (доколку ја има);
 кој било друг материјал и доказ за влијанието на иницијативата спроведена од подносителот

на пријавата/номинираниот за наградата.

Повеќе поднесувања
Може да се поднесе само една пријава.

Секое лице/граѓанска организација/меѓународна организација и/или јавни органи може да номинира
само еден кандидат.
Повеќе поднесени пријави и номинации ќе резултираат со дисквалификација.

Субјект, кој се пријавува како подносител на пријава не може да биде номиниран, а исто така
номинираниот не може директно да аплицира за наградата.

Согласност за користење информации за публикации.
Некои информации обезбедени од подносителите на пријави, предлагачите и номинираните може
да се користат за понатамошно објавување. Според тоа, заедно со другите документи ќе се достави
формулар за согласност потпишан од сите страни.

Јазик
Јазикот што се користи за пријавите и за номинациите е англискиот јазик.

Придружните документи може да бидат на различни јазици, но англиските верзии ќе бидат земени
предвид.

Рокови
Краен рок за поднесување на пријавите и номинациите, заедно со другите релевантни документи, е
28 февруари 2025 година, 23:59 часот по бриселско време.

Поднесување
Доставувањето на пријавите се врши преку е-пошта на адресата: application_eu_award_2025@raa.al
Насловот на е-поштата мора да ги содржи иницијалите на подносителот на пријавата и земјата на
потекло.

Поднесувањето на номинациите ќе биде преку е-пошта на адресата:
application_eu_award_2025@raa.al
Насловот на е-поштата мора да го содржи акронимот на предлагачот, иницијалите на номинираниот
и земјата на потекло.

Пријавите и номинациите заедно со придружните документи може да се испратат и по пошта на
адресата:

Roma Active Albania - Rr. “YlbereBylykbashi”; P. 25; Shk. 2; Ap. 4; Тирана, Албанија
Во овој случај, ќе бидат разгледани единствено пријавите/номинациите што сме ги примиле во
рамките на рокот. Пријавите што ќе пристигнат преку пошта подоцна од утврдениот рок, нема да се
разгледуваат за евалуација.

4. Критериуми
Наградата се однесува на пријавите и номинациите од Албанија, Босна и Херцеговина, Косово, Црна
Гора, Србија, Република Северна Македонија и Турција.

a) Кандидати
Наградата на победниците спаѓа под правилата на Водичот за набавки и грантови (PRAG), 6.9.2.
Финансиска поддршка на трети лица од страна на корисниците на грантови.

Треба да се земат предвид како пожелни активностите за поддршка врз основа на фиксна листа;
безусловни парични преноси на бранителите на човековите права за поддршка на нивната работа
воопшто.

Наградени ќе бидат јавна администрација, институции, друштва, работодавачи, поединци и
граѓански организации кои ги исполнуваат следните критериуми:

 Физички и правни лица: институции и друштва, работодавачи, мали фирми и социјални
претпријатија, граѓански организации кои обезбедуваат услуги, основани во Албанија,
Босна и Херцеговина, Црна Гора, Србија, Република Северна Македонија, Косово и Турција.

 Субјектот спроведува иницијативи поврзани со образованието на мажите и жените Роми,
најмалку 1 година, кои според нивниот пристап или резултат претставуваат важен придонес
во образованието на Ромите и би можеле да се пренесат како модел во други области од
регионот на проширување.

 Субјектот мора да докаже дека иницијативата за која е поднесена пријавата била
спроведувана најмалку 6 месеци пред пријавувањето за наградата и веќе дала резултати.

b) Типови на активности кои ќе се земат предвид за наградата

Целта на финансиската поддршка е да се промовира интеграцијата на Ромите со привлекување
внимание врз клучната улога на образованието. Наградата има за цел да ги препознае и да даде
политичка поддршка на напорите на синџирот на учесници вклучени во процесот на интеграција на
Ромите. Финансиската поддршка на учесниците од граѓанските организации ќе им овозможи да
продолжат со својата работа на полето на образованието на Ромите, зголемувајќи го влијанието врз
нивните заедници.

5. Критериуми за доделување на наградата

Добитниците на Наградата на ЕУ за интеграција на Ромите ќе бидат избрани од независна комисија
на евалуатори, според следните критериуми за доделување со кои ќе се обезбеди транспарентност
на постапката и еднаков третман на учесниците:

 Степен на квантитет и квалитет на пристапот на Ромите во образованието;
 Степен на решавање на родовата димензија во интеграцијата на Ромите;
 Степен на влијанието на иницијативата во ромските заедници и животи;
 Степен на промоција на иницијативата за еднаков третман на Ромите;
 Степен на одржливост.

а) Различните типови активности кои ќе се земат предвид за финансиска поддршка, врз
основа на утврдена листа

Активностите што треба да се наградат (без разлика дали преку парична и непарична награда) треба
да резултираат или да имаат добар потенцијал да придонесат кон мерките за инклузија и поддршка,
кои имаат позитивно достигнување за вклучување на Ромите во секторот и може да вклучуваат,
без да се ограничат на:

 Активности кои обезбедуваат квалитетно рано детско образование на децата Роми,
 Активности насочени кон зголемување на пристапот до предучилишно образование за децата

Роми, справување со бариерите како што се достапноста и транспортот,
 Активности кои обезбедуваат дополнителна поддршка на децата Роми кои се изложени на ризик

од слаби достигнувања или напуштање,
 Активности кои ги ангажираат ромските семејства во образованието на нивните деца и го

поддржуваат вклучувањето на родителите,
 Активности кои обезбедуваат кариерно советување и стручна обука со цел да им помогнат на

учениците Роми успешно да преминат од училиште на работа,
 Активности кои се однесуваат и се борат против дискриминацијата во училиштата и

промовираат инклузија на учениците Роми,
 Активности кои интегрираат обука за дигитални вештини и ресурси за е-учење во средното

образование за ученици Роми,
 Специфични активности за зајакнување на младите Ромки во формалното и неформалното

образование,
 Посебно внимание ќе се посвети на иницијативите насочени, имплементирани од, или

предводени од жени Ромки.

б) Лица или категории на лица кои можат да добијат финансиска поддршка

Наградените ќе припаѓаат на Граѓанските организации – вклучува граѓански здруженија и поединци
кои се активни во областа на образованието на Ромите. Членовите на граѓанските организации
можат да добијат финансиска поддршка за да продолжат со нивните иницијативи во областа на
образованието на Ромите.

Секој натпреварувач кој ги исполнува условите за една пријава треба да ги исполни следните
критериуми:

 Физички и правни лица: институции и друштва, работодавачи, наставници и учесници во
образованието Роми и не-Роми, мали фирми и социјални претпријатија, граѓански
организации кои обезбедуваат услуги, основани во Албанија, Босна и Херцеговина, Црна
Гора, Србија, Република Северна Македонија, Косово и Турција кои преку своето работење
дале значаен придонес во вработувањето на Ромите во Западен Балкан и Турција.

 Субјектот треба да ги спроведува релевантните активности најмалку 1 година.

 Субјектот мора да докаже дека иницијативата за која е поднесена пријавата била
спроведувана најмалку 6 месеци пред пријавувањето за наградата и веќе дала резултати.

 Право на финансиска поддршка ќе имаат само членовите на граѓанските организации

в) Критериуми за избор на овие субјекти и доделување финансиска поддршка

Главните критериуми за избор, без да се ограничат на, се:

 Степенот на влијанието на иницијативата врз квантитетот и квалитетот на пристапот на
Ромите во образованието;

 Степен на решавање на родовата димензија во интеграцијата на Ромите;
 Степен на влијанието на иницијативата во ромските заедници и животи;
 Степен на промоција на иницијативата за еднаков третман на Ромите;
 Степен на одржливост;
 Успехот во примената на пристапот за родова еднаквост.

г) Критериуми за утврдување на точниот износ на финансиска поддршка за секој субјект како
трета страна

Висината на финансиската награда за овластените субјекти (граѓански организации) ќе биде фиксно
утврден износ за првата награда и за втората награда. Горенаведените критериуми ќе бидат
евалуирани и преку систем на бодување ќе бидат оценети пријавите/номинациите од секоја
категорија.

д) Максимален износ што може да се додели
Добитниците на наградите кои ги исполнуваат условите за финансиска поддршка ќе добијат
парична награда од 8.000,00 евра за првата награда и 5.000,00 евра за втората награда.

6. Користење на податоци

Доставените информации и лични податоци ќе се третираат доверливо, исклучиво за целите на
наградата.

Сите лични податоци содржани во пријавата ќе се обработуваат во согласност со уредбата (ЕУ)
2018/1725 на Европскиот парламент и на Советот од 23 октомври 2018 година (OJ L 295, 21.11.2018
, стр. 39 – 98)) за заштита на поединци во однос на обработката на личните податоци од страна на
институциите на Заедницата и органите и за слободен проток на таквите податоци. Таквите
податоци ќе ги обработува Договорниот орган исклучиво во врска со спроведувањето и следењето
на пријавата на победникот, без да се наруши можното пренесување до органите задолжени за
вршење на следење или проверка во согласност со законодавството на Европската заедница и
Европската Унија.

Учесниците можат, во секое време да поднесат жалба против обработката на нивните лични
податоци до Европскиот супервизор за заштита на податоците.
Комисијата е овластена единствено да ги објавува, во која било форма и на или преку кој било
медиум, следните информации:

 Името на подносителот на пријавата или номинираниот кандидат кој победил
 Името на предлагачот;
 Општата цел на активностите за добивање на наградата;
 Износот на доделената награда;
 Географската местоположба на активностите што се извршуваат.

Европската комисија може да создаде видеа или друг промотивен материјал за победниците.
Фотографиите и видеата изготвени од Европската комисија, во рамките на подготовката на
церемонијата на доделување на наградите, или за време на доделувањето се единствено во
сопственост на Европската комисија.

